
SİYASƏT

Naxçıvanda unudulmaz görüş

Ulu öndər Heydər Əliyevin Azərbaycanda hakimiyyətə qayıdışı üçün  tarixi 
müraciətə imza atmış 91 nəfər ziyalıdan biri böyük şərqşünas, akademik, 
Sovet İttifaqı Qəhrəmanı Ziya Bünyadov olub. Ümummilli lider onun fəaliyyətini 
hər zaman yüksək qiymətləndirirdi. Təsadüfi deyil ki, 1992-ci ildə Naxçıvanda 
Yeni Azərbaycan Partiyasının təsis konfransı keçiriləndə Ziya Bünyadov yeni 
yaranan partiyanın sədr müavini seçilib.

Xatırladaq ki, ondan əvvəl  1991-
ci ildə və sonra  1993-cü ilin mayında 
da görkəmli akademik ulu öndəri Nax-
çıvanda ziyarət edib. Əməkdar jurnalist 
Rəhman Orxanın redaksiyamıza təqdim 
etdiyi xatirə qeydləri məhz 1991-ci ildə  
olmuş görüş haqqındadır. Həmin qeydləri 
oxuculara təqdim edirik   

Bəri başdan deyim ki, ümummilli li-
derimiz daim akademik Ziya Bünyadova 
yüksək qiymət verib. Elə ulu öndərdən 
misal gətirdiyimiz bu sitat da həmin fikri 
təsdiqləyir  “Ziya Bünyadovun xidmətləri 
çoxdur və onun ən böyük xidmətlərin-
dən biri də ondan ibarətdir ki, 80-ci illərin 
axırlarında  90-cı illərin əvvəllərində o, 
böyük alim kimi, tədqiqatçı kimi Azərbay-
canın açılmamış arxivlərinə bir daha get-
di, o arxivlərdən Azərbaycan tarixinin XX 
əsrə aid səhifələrini açdı, tədqiq etdi, öz 
kitablarında, dövri mətbuatda yazılar ver-
di və beləliklə də, əgər əvvəllər Azərbay-
can tarixinin orta əsrlərə aid çox mühüm 
dövrlərini elmi əsərlərində işıqlandırdısa, 
açdısa, göstərdisə, son illərdə özünü 
buna həsr etdi. O cümlədən ilk Azərbay-
can Demokratik Respublikasının yaran-
ması ərəfəsində gedən prosesləri də, o 
dövrü də doğru-düzgün tədqiq edənlər-
dən biri Ziya Bünyadovdur”.

...1993-cü il idi. Redaksiyada otur-
muşdum. Birdən zəng gəldi. Danışan o 
idi  akademik Ziya Bünyadov.

 Sizin “Bakinets”i oxuyuram, cə-
sarətli qəzetdir,  dedi.  Erməniləri ifşa 
edən, onların iç üzünü açan yaxşı yazılar, 

tarixi materiallar verirsiniz. Özümüzün-
külərə də sözünüzü deməkdən çəkinmir-
siz. Var olun! Belə də davam edin.

Onunla ilk canlı ünsiyyətimiz zamanı 
isə çox maraqlı bir həmsöhbət kimi xeyli 
önəmli faktlardan bəhs etdi. Həmin gün 
Ziya müəllimlə xalqımızın dahi oğlu, bö-
yük xilaskarı Heydər Əliyevlə, onun xalq 
qarşısında xidmətləri barədə çox geniş 
söhbətimiz də oldu. Mən “Vışka” qəze-
tində işləyərkən, ulu öndər Moskvada və-
zifədən uzaqlaşdırıldığı vaxtlarda, sonra-
lar isə  AXC-Müsavat hakimiyyətsizliyi, 
naşı siyasətbazların hökmranlığı dövrün-
də “Bakinets” qəzetində çap olunmuş, 
Heydər Əliyevə rəğbətimin açıq-aşkar 
bilindiyi bir-neçə məqaləm barədə Ziya 
müəllimə məlumat verdim. Sonra qəze-
timizin 30 iyun 1993-cü il tarixli nömrəsi-
nin “  ” başlığı altında Heydər 
Əliyevin yenidən Azərbaycan rəhbərli-
yinə qayıtmasını alqışlayan nüsxəsini 
ona təqdim etdim. 

Ziya müəllim vaxtilə  1981-ci ildə 
məhz ulu öndərin onu Şərqşünaslıq İnsti-
tutunun direktoru vəzifəsinə təyin etdiyini, 
lakin sonralar bəzi naqis adamların Hey-
dər Əliyevin onunla münasibətində gər-
ginlik yaratmağa çalışdıqlarını təəssü ə 
yada saldı. O, ulu öndərin, həqiqətən, 
dahi və müdrik bir şəxsiyyət, xalqımızın 
əsl lideri, xilaskarı, doğma Azərbayca-
nımızı bütün varlığı ilə sevən böyük bir 
vətənpərvər olduğunu söylədi.

Ziya müəllim Heydər Əliyevlə 1991-ci 
ilin mayında Naxçıvandakı görüşündən 

səmimiyyət və nostalji duyğularla söhbət 
açaraq, dahi rəhbərin geniş, humanist bir 
qəlbə malik olduğunu diqqətə çatdırdı.

 Mən həmin il mayın 6-dan Naxçı-
vanda idim,  deyən akademik maraqlı 
bir əhvalat danışdı.  Bəzilərinin hansı 
məqsədləsə bizim aramızı vurmağa ça-
lışmasına və bəzən də buna nail olmala-
rına baxmayaraq, mayın 7-də Naxçıvan 
Ali Məclisinə gedərək, onunla görüşmək 
istədim. Referentindən xahiş etdim ki, 
mənim gəlişim barədə Heydər Əliyevə 
məlumat versin. Düzü, məni qəbul et-
məyəcəyinə, ordan məyus qayıdacağı-
ma da hazır idim. Referent içəri keçdi və 
mən onun cavabıni gözləyirdim ki, birdən 
qapılar taybatay açıldı. Gözlədiyimin ək-
sinə olaraq, Heydər Əliyev qollarını geniş 
açaraq, məni bərk-bərk qucaqladı və eh-
tiramla kabinetinə dəvət etdi. Xeyli söh-
bətimiz oldu. Dedi ki, Ziya müəllim, mən 
bura bir çoxlarının  bir vaxtlar vəzifə, sə-
lahiyyət  verdiyim nankor adamların mə-
nimlə görüşə gələcəklərini güman etsəm 
də, Sizin gələ biləcəyinizi qətiyyən göz-
ləmirdim, heç düşünmürdüm də. Mənim 
üçün gözəl bir sürpriz etdiniz. Çox sağ 
olun ki, məni yad edib gəldiniz, görüşdük.

lu öndər Ziya müəllimin vəziyyəti, 
rəhbəri olduğu Şərqşünaslıq İnstitutu-
nun fəaliyyəti ilə, Naxçıvanda neçə gün 
qalacağı ilə maraqlanmış və onun ertəsi 
gün Bakıya qayıtmaq istədiyini eşidincə  
demişdi

 Elə şey yoxdur, güclə əlimə düşmü-
sünüz, heç yerə getməyəcəksiniz. Çox-
dandır ki, Sizi görmürəm, mənim qona-
ğımsınız. Qələbə gününü  9 Mayı Sizin 
iştirakınızla, Muxtar Respublikanın vete-
ranları ilə birgə bayram edəcəyik.

Heydər Əliyevlə birlikdə qeyd olunan 
həmin 9 May günü, həqiqətən də, həm 
Ziya Bünyadov üçün, həm də xalqımızın 
bu igid oğlu, yeganə cəbhəçi akademik, 
Sovet İttifaqı Qəhrəmanı, Əməkdar elm 
xadimi, Azərbaycan və Özbəkistanın 
bir neçə şəhərlərinin, hətta  Almaniya-
nın Berlin şəhərinin Pankov rayonunun 
fəxri vətəndaşı olan canlı əfsanə ilə bir 
cərgədə dayanmağın sevincini yaşayan 
naxçıvanlı veteranlar üçün əsl və böyük 
bir bayrama çevrilmişdi. Həmin gün Nax-
çıvanın müharibə veteranları Heydər Əli-
yevlə və Ziya Bünyadovla birlikdə olmaq-
dan xüsusi sevinc duyur, fəxr edirdilər. 
Çox da geniş olmayan axşam ziyafətində 
isə ulu öndərin Ziya Bünyadov haqqında, 
qəhrəman akademikin isə Heydər Əliev 
barədə söylədikləri xoş fikirlər bayram 
gecəsinin ən yaddaqalan, unudulmayan 
epizodları olaraq hər bir veteranın qəlbin-
də silinməz izlər buraxdı    

Rəhman ORXAN,  
Əməkdar jurnalist

Lənkəranda    ekoloq-jurnalist  Bəxtiyar  Hüseynovun  ulu  öndərin  
100  illiyinə  həsr  etdiyi  “Heydər  Əliyev  və  Azərbaycan  təbiəti”  kitabının  
təqdimetmə  mərasimi keçirilib. 

Ədliyyə  Nazirliyi  Cənub  Regional  
İdarəsinin və  Azərbaycan  Yazıçılar  Bir-
liyi  Lənkəran  bölməsinin  birgə  təşkil et-
diyi  tədbirdə hüquq-mühafizə  orqanları-
nın  işçiləri, yaradıcı  ziyalılar, ictimaiyyət  
nümayəndələri iştirak  ediblər.  

Mərasimi giriş  sözü  ilə  açan Azər-
baycan  Yazıçılar  Birliyi  Lənkəran  şəhər  
bölməsinin  sədri, Prezident  mükafatçısı  
Qafar  Cəfərli  yeni kitabı ümummilli lider  
Heydər  Əliyevin  100  illiyinə yaradıcılıq  
töhfəsi  kimi  dəyərləndirib. O bildirib ki,  
respublikamızda  dahi  rəhbərin  diqqət  
yetirmədiyi, qayğı  göstərmədiyi bir  sahə  
tapmaq  çətindir. Ölkəmizdə  yaşanan in-

diki tərəqqi  və  inkişafın  təməli  məhz  
dahi şəxsiyyətin Azərbaycana rəhbərliyi  
dövründə  qoyulub. 

Natiq daha sonra ekoloq-jurnalist  
Bəxtiyar  Hüseynovun “Heydər  Əliyev  
və  Azərbaycan  təbiəti”  kitabının  ulu  
öndərin  böyük diqqət  yetirdiyi    sahələr-
dən  biri  olan  əsrarəngiz  Vətən  təbiə-
tindən  bəhs  etdiyini diqqətə çatdırıb. 
O, eyni zamanda, kitabda dahi  rəhbərin  
təbiət  sevgisinin  ön plana çəkildiyini  və  
bununla  əlaqədar  müəllifin  öz publisist  
düşüncələrini  oxucularla bölüşdüyünü 

qeyd edib. 
Çexiya  Respublikasının  Azərbay-

candakı  səfiri  Milan  Sedlaçekinin  təbri-
ki  də tədbir  iştirakçıları  tərəfindən  ma-
raqla  qarşılanıb.  

Ədliyyə  Nazirliyi  Cənub  Regional 
İdarəsinin  rəisi  Taleh  Quliyev, Osaküçə  
kənd  sakini, şəhid  atası  Sübhi  Hümmə-
tov, Qızılağac  Milli  Parkının  direktoru  
Aqil  Sucayev, iş adamı  Şaiq Həsənov və 
digər natiqlər ümummilli lider Heydər  Əli-
yevin  təbii  sərvətlərimizin  mühafizəsinə  
xüsusi  önəm  verdiyini, dahi şəxsiyyətin  
rəhbərliyi ilə qəbul edilmiş ekoloji sənəd-
lərin təbiətimizin qorunmasına yönəldiyi-

ni bildiriblər. Təbiətə qarşı hər hansı bir 
qəsdin ulu öndəri çox hiddətləndirdiyini 
qeyd ediblər  “Mən dəfələrlə demişəm, 
bir də deyirəm, kim hansı bir sağlam 
ağacı kəsirsə, hesab edin ki, o, mənim 
qolumu, barmaqlarımı kəsir.... İnsan qur-
malıdır, yaratmalıdır... hər bir insan ağac 
əkməlidir, becərməlidir, böyütməlidir”. 

lu öndərin bu ibrətamiz fikirləri təd-
birdə leytmotiv kimi səslənib.  

Xudaverdi  CAVADOV,  
şair-publisist

Dünya Azərbaycanlı 
Təbiblərinin I Simpoziumu

Bakıda Tibbi Ərazi Bölmələrini İdarəetmə Birliyinin (TƏBİB) təşkilatçılığı ilə 
ilk dəfə olaraq Dünya Azərbaycanlı Təbiblərin Simpoziumu keçirilir.

Heydər Əliyev Mərkəzində ulu öndər 
Heydər Əliyevin 100 illiyinə həsr olunan 
simpoziumun təntənəli açılış mərasimin-
də Azərbaycan Respublikasının səhiyyə 
qurumlarının rəhbərləri, nazirlər, xaricdə 
yaşayan və çalışan həkimlər, Azərbay-
canda fəaliyyət göstərən beynəlxalq təş-
kilatların və səfirliklərin nümayəndələri, 
tanınmış həkimlər, özəl və dövlət tibb 
müəssisələrinin direktorları və digərləri 
iştirak ediblər. 

Əvvəlcə TƏBİB və Azərbaycan Tele-
viziyasının birgə ərsəyə gətirdiyi və lu 
Öndər Heydər Əliyevin səhiyyənin inki-
şafındakı roluna həsr edilən film nüma-
yiş olunub.

Azərbaycan Respublikası Preziden-
tinin Administrasiyasının Humanitar si-
yasət, diaspora, multikulturalizm və dini 
məsələlər şöbəsinin müdiri ərəh Əliye-
va Prezident İlham Əliyevin müraciətini 
Dünya Azərbaycanlı Təbiblərinin I Sim-
poziumu iştirakçılarına çatdırıb.

Azərbaycan Respublikasının səhiyyə 
naziri Teymur Musayev belə böyükmiq-
yaslı tədbirin keçirilməsinin və müstəqil 
Azərbaycan səhiyyəsinin memarı Hey-
dər Əliyevin 100 illik yubileyinə həsr 
olunmasının önəmini vurğulayıb. İcbari 
Tibbi Sığorta üzrə Dövlət Agentliyinin 
sədri Zaur Əliyev səhiyyənin yeni ma-
liyyələşmə mexanizmi olan icbari tibbi 
sığortanın ölkə üzrə tətbiqinin əhalinin 

tibbi xidmətlərə çıxışını asanlaşdırdığı-
nı, vətəndaşların səhiyyə sistemindən 
məmnunluq səviyyəsini artırdığını söy-
ləyib. Tibbi Ərazi Bölmələrini İdarəetmə 
Birliyinin (TƏBİB) icraçı direktoru Vüqar 
Qurbanov isə son illərdə tibb sahəsində 
görülən işlərlə bağlı ətra ı məlumat ve-
rib. 

Azərbaycan Respublikasının elm və 
təhsil naziri Emin Əmrullayev, Diasporla 
İş üzrə Dövlət Komitəsinin sədri uad 
Muradov,

Milli Məclisin Səhiyyə komitəsinin 
sədri, akademik Əhliman Əmiraslanov, 
Tibb niversitetinin rektoru Gəray Gə-
raybəyli dünyanın müxtəlif ölkələrində 
çalışan həkimlərlə yanaşı, Azərbaycan-
da fəaliyyət göstərən tibb kadrlarını  bir 
araya gətirən belə böyükmiqyaslı bir təd-
birin keçirilməsinin əhəmiyyətindən bəhs 
ediblər.

Almaniyanın Haydelberq niversi-
tetinin Manhaym Tibb fakültəsinin Cər-
rahiyyə klinikasının həkimi, cərrah-on-
koloq, tibb üzrə fəlsəfə doktoru, dosent 
Vüqar  Yaqublu , İstanbul Liv Hospitalı-
nın Beynəlxalq Xəstə xidmətləri qrupu-
nun həkimi Tural Xaspolad dünyada tibb 
sahəsində gedən müasir yanaşmalar və 
tendensiyalardan danışıblar.

Simpozium iyunun 22-nə kimi davam 
edəcək.

“Xalq qəzeti”

“Azərbaycan Qarabağ ermənilərini 
reinteqrasiya etmək əzmindədir”

“Azərbaycan Qarabağ bölgəsinin etnik erməni sakinlərini Azərbaycanın 
siyasi, hüquqi, sosial-iqtisadi mühitinə reinteqrasiya etmək əzmindədir”.

Bu barədə Azərbaycan XİN-in tviter 
hesabında etdiyi paylaşımda deyilir. 

“Azərbaycan Konstitusiyası, tərəfdar 

çıxdığımız beynəlxalq sənədlər, milli qa-
nunvericiliyimiz buna zəmin yaradır”,  
deyə məlumatda qeyd olunub.

Ulu öndərin təbiət 
sevgisi və ona qayğısı

(əvvəli 1-ci səhifədə)
Konstitusiya Məhkəməsinin qərarın-

dan sonra Ermənistan hökumətinin üç ay 
vaxtı var idi ki, sənədi parlamentə gön-
dərsin. Amma xeyli vaxtdır prosedur icra 
olunmur. O da məlumdur ki, bir müddət 
öncəyədək sözügedən konvensiya ilə 
bağlı ölkənin rəsmi qurumlarının da yek-
dil mövqeyi yox idi. Ola bilər, hazırda ye-
kun qərar var. 

Onu da qeyd edək ki, haqqında söz 
açılan məsələ xeyli dərəcədə mübahisəli 
və ziddiyyətlidir. Çünki bir tərəfdən ölkə 
daxilində baş nazir Nikol Paşinyana qar-
şı çıxan qüvvələr bildirirlər ki, Roma sta-
tunun ratifikasiyası Rusiya ilə onsuz da 
xoş təsir bağışlamayan münasibətlərin 
daha da pisləşməsinə gətirib çıxaracaq. 
İkincisi, ən əsası isə sənəd Ermənistana 
daxil olacağı təqdirdə, Rusiya Preziden-
ti Vladimir Putinin həbsini nəzərdə tutur. 
İndi sual yaranır  Ermənistan parlamenti 
Roma statutunu ratifikasiya edəcəkmi? 

Yeri gəlmişkən, bir ara Ermənistan 
hökumətinin Roma statutunun ratifika-
siyası prosesini dondura biləcəyinə dair 
xəbərlər də yayılmışdı. Bu barədə aprel 
ayında yerli “Qraparak” qəzeti yazmışdı. 
Nəşr öz mənbələrinə istinadən bildirmiş-
di ki, hələ indiyə qədər Ermənistan rəh-
bərliyi rəsmi Moskvanı Roma statutunun 
ratifikasiyasının Rusiya hökumətinə və 
prezident V.Putinə qarşı yönəlmədiyinə 
inandıra bilməyib.

Bu yerdə Rusiyanın Xarici İşlər Na-
zirliyinin İrəvanın sözügedən konvensi-

yaya qoşulmaq niyyətinin Moskva üçün  
qəbuledilməzliyini açıqladığını da yada 
salaq. Eyni zamanda, Ermənistan par-
lamentinin spikeri Alen Simonyanın rati-
fikasiya məsələsinə bir neçə ay əvvəlki 
münasibətini də həmçinin. A.Simonyan 
tələsməyin qeyri-məqbulluğunu bildirərək 
demişdi ki, bu səmərəsiz addım Rusiya-
ya münasibətdə yanlış olardı. Deməli, 
bir sual da yaranır  Ötən müddətdə Qərb 
dairələri Paşinyan administrasiyasının 
statutun vacibliyinə, xeyir gətirəcəyinə 
inandıra bilib, ya yox?

Əslində, Roma statutu ilə bağlı pro-
sesləri incələyərkən, Ermənistan iqtidarı 
üçün seçim anının yetişdiyini də söyləyə 
bilərik. Ölkənin yönü onsuz da Qərbədir. 
Sadəcə, sözügedən sənəd bu istiqamə-
tin, belə demək mümkünsə, qətiyyətlilik 
sınağıdır. Sənəd, həmçinin, Ermənista-
nın üzünü yenidən Rusiyaya çevirməyə-
cəyinin təsdiqlənməsi nöqteyi-nəzər-
dən də indiqator rolunu oynamaqdadır.  
Şübhəsiz ki, bu, Qərbin ciddi təminatları 
ilə mümkündür. Həmin təminatlar varmı? 
Bu barədə söz açmaq çətindir. Çünki 
İrəvanin böyük ölçüdə Qərbdən gördüyü 
sözdə dəstəkdir, başqa heç nə. 

Bəli, əgər Ermənistan parlamenti 
Roma statutunu ratifikasiya etsə, bu o 
demək olacaq ki, ölkənin Şimala siyasi 
yolu tamamilə bağlanır. Bəs, etməsə? 
Belə nəticəyə gələ bilərik ki, o zaman 
Qərbin baş nazir Nikol Paşinyan hakimiy-
yətinə etibarı sarsılacaq. Ancaq hər bir 
halda Ermənistan parlamentinin sənədin 

ratifikasiyasından yan keçəcəyi daha real 
görünməkdədir. 

Tam mümkündür ki, Paşinyan Qərb-
dəki dostlarına özünün anlayışla qəbul 
olunması ilə bağlı xahiş etsin. Nəhayət, 
Rusiyanın, loru dildə desək, burnunun 
ucunda olan Ermənistandır, Nikolun 
qərbli dostları yox. Bəs, o zaman nə 
üçün Ermənistan Konstitusiya Məh-
kəməsi sənədi qəbul edərək vəziyyəti 
dramatikləşdirmişdi? Bu yerdə ölkə hö-
kumətinin aylardır onu parlamentə təq-
dim etməməsinin, prosesi yubatmasının 
səbəbləri barədə də söz açmaq ehtiyacı 
duyulmaqdadır. Məsələ ondadır ki, Roma 
statutu İrəvan üçün Kremlə bir növ min-
nət sənədidir. Nikol Putinə təxminən belə 
demək istəyir  Bax, mənə təzyiq göstərir-
lər, amma qəbul etmirəm. 

Digər tərəfdən, nəzərə alaq ki, N.Pa-
şinyan statut məsələsini aylardır gündəm-
də saxlamaqla, ölkəsindəki anti-Rusiya 
vektorunun nə dərəcədə inkişaf edəcəyi-
ni gözləyib. Mövcud kontekstdə Moskva-
nın erməni mənafeyi kimi meydana çıxan 
məsələlərə reaksiyasını da nəzərdən ke-
çirib və görüb ki, Rusiya özünün erməni 
sevdasından daşınmayıb. Yəni, Kreml və 
ona yaxın dairələr İrəvanın çıxardığı bü-
tün anti-Rusiya oyunlarına rəğmən, səbrli 
və  təmkinli davranıblar. Odur ki, hazır-
da Ermənistanın şimal qonşusu ilə açıq 
konfrantasiyaya getmək istəməyəcəyini 
proqnozlaşdırmaq mümkündür. 

Məsələnin başqa tərəfinə də diqqət 
yetirək. Onsuz da son dövrlər Paşinyan 
iqtidarı Rusiyaya qarşı çıxmaqdadır. Ni-
kol, faktiki olaraq, Azərbaycan-Ermənis-
tan nizamlamasının Rusiya formatını i ic 
duruma salıb. Onun Kollektiv Təhlükə-
sizlik Müqaviləsi Təşkilatı müstəvisindəki 
anti-Rusiya demarşları da adi hal alıb. 
Yəni, Ermənistan hakimiyyəti onsuz da 
Moskva ilə ziddiyyətlər baxımından öz 
boynunu xeyli aşıb. Belə bir durumda 
Roma statutunun da əlavə olaraq qəbulu, 
müəyyən mənada “qırmızı xətti” keçmək 
e ekti yaradan məsələdir və bunu Ermə-
nistan hakimiyyəti də gözəl anlamaqda-
dır. 

Ə.CAHANGİROĞLU,  
“Xalq qəzeti”

İrəvanın Roma statutu sınağı – Qərb 
yolunda qətiyyət, yoxsa Rusiya qorxusu
Rusiya prezidenti Ermənistana gəlsə, həbs olunacaq, ya yox?

